
110 . நினைவுக் குமிழிகள்-2

தம் துணைவியாரையே செய்யச் சொல்வார். அந்த அம்மை யாரும் மனமுவந்து அதைச் செய்வார்கள். நாள்தோறும் அவருடனேயே கல்வி இயக்குநர் அலுவலகம் போய்வருவதை வழக்கமாகக் கொண்டிருந்தேன்.

ஒன்றிரண்டு நாட்களில் நான்காம் படிவம் திறக்க மறுத்த ஆணையை மறு ஆய்வு செய்து புதிய ஆணை பிறப்பிக்கக் கோரி ஒர் அழகிய விண்ணப்பத்தை நன்முறையில் தயார் செய்து நான்கு படிகளைத் தட்டச்சு செய்ய ஏற்பாடு செய் தார். அதில் தாளாளருக்குப் பதிலாக என்னையே கையெழுத்திடச் செய்தார். முதற்படி (1) திருச்சிமாவட்டக் கல்வி அதிகாரி (2) கோவை மண்டலக் கல்வி அதிகாரி ஆகியோர் மூலம், சென்னைக் கல்வி இயக்குநருக்கு அனுப்பப் பெற்றது. அடுத்து. விண்ணப்பத்தின் இரண்டாவது படி கோவைக்கும், மூன்றாவது சென்னைக் கல்வி இயக்குநருக்கு மாக-நேராக-அனுப்பப் பெற்றன.

கல்வி இயக்குநருக்கு நேராக அனுப்பப்பெற்ற விண்ணப் பத்தின் நகலைக் கொண்டே விரைவில் காரியத்தைச் சாதிக்க வேண்டும் என்பது இராமச்சந்திர அய்யரின் திட்டம். தனியார் பள்ளிகளைப்பற்றிக் கவனிக்கும் அலுவலகப் பகுதியில் பணியாற்றும் எழுத்தர், தலைமை எழுத்தர் இவர் களிடம் தொடர்புகொண்டு உரிய முறைகளில் விண்ணப்ப நகலின்மீது நல்ல பரிந்துரைக் குறிப்புகளை எழுதச்செய்தார். அவசரப்படாமல் நான்கு ஐந்து நாட்கள் அலுவலகத்திலேயே இதைச் சுற்றச் செய்து இயக்குநரின் தனி எழுத்தர் (இவர் வயோதிக வைணவர்)மூலம் கோப்பில் இயக்குநரின் கையெழுத்துப் பெறவேண்டும் என்பது ஒரு முயற்சி, இயக்குநர் பெரும்பாலும் பொஸ்ட்டோ விடுதியில் (இப்போது அந்த இடத்தில் கணினிமேராவிடுதி உள்ளது.) தங்குவது வழக்கம். முக்கியமான கோப்புகளை இயக்குநர்

		 இப்பக்கம் கடைசியாக 22 பெப்பிரவரி 2018, 02:55 மணிக்குத் தொகுக்கப்பட்டது.

